
Annatatsiya: Namangan shahrida tirband chorrahadagi svetafor o‘tkazuvchanligini 

aniqlash. Yo‘l harakati xavfsizligi, qulayligi, ishonchliligi va boshqa ko‘rsatkichlar bo‘yicha 

transporti ishining sifat ko‘rsatkichlarini hisoblash amalga oshirildi. Mahalliy o‘zini o‘zi 

boshqarish organlari tomonidan shahar yo‘lovchi transporti xizmatlari sifatini oshirish bo‘yicha 

ba’zi tavsiyalar berildi.  

Kalit so‘zlar: yo‘nalish, transport, segment, transport hajmi, sig‘imi, harakat intervali, 

shahar, svetafor, sikl, model, tezlik, harakat muntazamligi  

 

TECHNIQUE FOR ENHANCED TALK AT THE CROSSROADS  

(IN CASE OF NAMANGAN CITY) 

 

Abstract: Determination of traffic lights at a busy intersection in Namangan. The 

calculation of indicators of the quality of transport operation in terms of traffic safety, 

convenience, reliability and other indicators was carried out. Separate recommendations for 

improving the quality of urban passenger transport services are given by local governments. 

Key words: direction, traffic, segment, traffic intensity, throughput, traffic interval, 

city, traffic light, cycle, model, speed, traffic regularity. 

 

Kirish. Shaharlarni rivojlanishida shahar transport infratuzilmasining o‘rni juda muhim. 

Shahar avtomobil yo‘llarining ravon va qulay bo‘lishi shahar infratuzilmasining asosini tashkil 

etadi. O‘z o‘zidan ayonki, transport infratuzilmasi rivojlangan mamlakatlar iqtisodiyoti 

gurkirab rivojlanmoqda, mamlakatga xorijiy investitsiyalarni jalb qilinishida ham 

mamlakatning transport salohiyati asosiy turtkilardan biri bo‘lib qolmoqda. Hozirda ko‘plab 

horij mamlakatlarida shahar jamoat transportini har tomonlama rivojlantirishga katta e’tibor 

qaratilmoqda. Shahar aholisi va tashrif buyurgan mexmonlarga qulaylik yaratish maqsadida 

shahar jamoat transportida yangidan-yangi innovatsion g‘oyalarni qo‘llagan holda ushbu soha 

faoliyatini yanada takomillashtirish o‘ta muximdir. 

Katta shaharlarda transport oqimlarini boshqarishning samarali strategiyalarini izlash, 

yo‘l tarmog‘ini, undagi muhandislik inshootlarini loyihalashda va transport oqimini tashkil 

qilishda maqbul еchimlarni topish uchun transport oqimlarining juda keng doiradagi 

xususiyatlarini hisobga olish zarur. 

Namangan rivojlanayotgan katta shaharlarda eng katta muommolardan biri 

avtotransport vositalarini tirbandligi bo‘lib, bu moammo uzoq vaqtlardan buyon turli yo‘llar 

bilan еchimini izlash, hal etish choralari ko‘rilmoqda. Shuningdek, qo‘shimcha avtomobil 

yo‘llarini qurilish, mavjud berkitib tashlangan yo‘llarni ochish, yangi turdagi transport 

vositalarini (masalan, metro, traleybus) amaliyotga joriy qilish, transport oqimlarini qayta 

taqsimlash bo‘yicha еchimlar izlanmoqda [1]. 

Transport oqimlarining harakatini o‘rganishda ko‘p omilli modellashtirish juda 

istiqbolli bo‘lib, bu ma’lum bir boshlang‘ich parametrlar to‘plami uchun real transport holatiga 

adekvat bo‘lgan simulyatsiya modelini yaratish va svetoforni boshqarishning optimal rejimini 

topish imkonini beradi.  

Matematik modellashtirish zamonaviy axborot texnologiyalari bilan birgalikda yo‘l 

tarmog‘i diagrammalarini loyihalash, svetofor parametrlarini o‘zgartirish va yo‘l 

o‘tkazuvchanligiga qanday ta’sir qilishini (real vaqt rejimida) kuzatish mumkin bo‘lgan 

dasturiy muhitni yaratish imkonini beradi. Virtual muhit qisqa vaqt ichida shahar yo‘l tarmog‘i 

faoliyatini takomillashtirish va yaxshilashga qaratilgan muayyan chora-tadbirlarning 

samaradorligini tekshirish imkonini beradi. 

Chorrahalarda yo‘l harakatining tashkil etilishi (YHTE) ulardagi transport oqimining 

intensivligi bilan belgilanadi. Agar chorrahadagi harakat hajmi nisbatan past bo‘lsa, chorraha 

nazoratsiz bo‘lib ishlashi mumkin. Shu bilan birga, bunday chorrahaning samaradorligi 

chorrahaga yaqinlashishdagi etarli miqdordagi qatorlar, shuningdek, transport oqimlarining 

intinsivligi bilan belgilanadi. Harakatning intensivligi oshib, ma’lum qiymatlarga еtganda, 

chorrahadagi harakatni bir darajadagi tashkil qilish faqat svetofordan foydalanganda mumkin 

bo‘ladi [1-4]. 

Transportni modellashtirish  

Transport oqimini modellashtirish uchun Namangan shahrining yo‘l tarmog‘ining 

muammoli nuqtalari aniqlanadi.  

Namangan shahrini oladigan bo‘lsak, aholi zich joylashganligi sababli qo‘shimcha 

yo‘llarni qurish imkonsiz bo‘lgan vaziyatni ko‘rib chiqamiz. Bunday vaziyatlarda qo‘shimcha 

yo‘l transport tizmi vositalarini joriy qilish samarali emas, chunki boshqa transport tizimlari 

(tramvay, trolleybus metro va h.k.)  joriy qilinishi faqatgina yo‘lovchi oqimini transportda 

yurishini kamaytirish imkonini bersada, muammo еchilmaydi.  

Bundan muommolarni еchishni eng oddiy usulidan ya’ni chorrahani o‘tkazuvchanlik 

qobilyatini oshirishdan boshlaylik. Avval chorrohadagi svetaforni boshqarish tirbandlikga 

ta’sirini aniqlaymiz.  

Harakatni tashkil etish bo‘yicha mutaxassis ta’kidlashicha, svetafor takti transport oqimi 

va harakat xavfsizligiga ta’sir qiladi. 

Bundan tashqari, yo‘l harakati xavfsizligi ko‘plab omillarga bog‘liq: harakatlanish 

tartibi va transport vositalarining texnik holati, yo‘l sharoitlari, transport vositalari 

haydovchilarining malakasi va boshqalar [2, 3, 4]. 

Yo‘l harakati xavfsizligini ta’minlovchi asosiy omillar bu transport vositalarining tezligi 

va ular orasidagi masofadir [5]. Binobarin, muammo harakatlanuvchi avtomobillar orasidagi 

minimal xavfsiz masofani (masofani) analitik aniqlash zaruratidan kelib chiqadi. 

Yo‘l harakati boshqaruvi sohasidagi ko‘plab mahalliy va xorijiy olimlar va 

mutaxassislar chorrahalarda svetofor siklining davomiyligini hisoblash va ularni 

takomillashtirishning mavjud usullarini ishlab chiqishga hissa qo‘shdilar [6-8]. 

Svetafor sikli bosqichi davomiyligining siklning umumiy davomiyligiga nisbati yashil 

signalga kelgan avtomobillar sonining butun sikl uchun kelgan avtomobillar soniga nisbatiga 

tengdir. 

Agar kelayotgan avtomashinalar bir xil oqim hosil qiladi deb faraz qilsak, u holda sikl 

vaqtini hisoblash va svetaforning ish rejimini aniqlash oqilona asosga asoslanadi. Ushbu 

bosqich uchun maksimal o‘tkazuvchanlikni avtomobillar navbatini ishga tushurish va to‘xtatish 

vaqtiga biroz vaqt yo‘qotilishini hisobga olgan holda avtomobillar orasidagi masofalarni taxlil 

qilish orqali olish mumkin [9-10]. 

a) 1-signal guruhi 

    2-signal guruhi 

1-rasm – Svetaforning o‘tish oraliqlari [1-10]: 
 

bu еrda: A- bitta oraliq sikl bilan; b - ikkita oraliq sikl bilan; c - uchta oraliq sikl bilan; 

1 - birinchi bosqichning asosiy sikli; 

2 - fazalar orasidagi o‘tish oralig‘i; 3 – ikkinchi bosqichning asosiy sikli; 4,5,6 - o‘tish 

oralig‘ining bir qismi sifatida oraliq davrlar 

 

 

 
2-rasm. A.Navoiy, Qo‘qon va Nodira ko‘chalari kesishmasi chorrahasida transport 

intensivligi kartogrammasi (Namangan shaxri) [9].  

1-jadval 

A.Navoiy, Qo‘qon va Nodira ko‘chalaridagi transport oqimlari natijalari 

Yo‘nalish chizig‘i Oqim jadalligi, 

avt/soat 

Oqimni martshrut 

bo‘ylab 

taqsimlanishi 

Jami, avt/soat 

1 617 65 % 
955 

2 338 35 % 

3 295 22 % 

1315 4 678 52 % 

5 342 26 % 

6 1713 65 % 
2321 

7 608 35 % 

8 1601 74 % 
2023 

9 422 26 % 

 

Transport oqimini A.Navoiy, Qo‘qon va Nodira ko‘chalari kesishmasidagi 

chorrahada hisoblashda 4 ta kamera yordamida amalga oshirildi. olingan natijalarga asosan, har 

bir marshrut bo‘ylab harakatlanayotgan transport vositalari soni hisoblandi . 

3-rasm. A.Navoiy, Qo‘qon va Nodira ko‘chalari kesishmalari chorrahasida svetaforni 

tartibga solishning mavjud rejimlari. 

 

Shuningdek, chorrahadagi svetaforni tartibga soluvchi ishoralari (rejimlari) taxlil qilindi 

[10-18].  

Svetaforning boshqarish rejimlarini optimallashtirish orqali o‘tkazuvchanligini oshirish 

uchun, yo‘l va avtomobillarning texnik parametrlariga qarab ko‘plab omillar ta’sir qiladi. 

Shuning uchun, o‘tkazish qobilyati to‘g‘risida ishonchli ma’lumotlarni olish uchun turli xil yo‘l 

sharoitlarida oqimdagi avtomobillarning o‘zaro ta’siri tavsiflovchi ko‘rsatkichlarni hisobga 

olish kerak bo‘ladi [9-11]. 

- Chiziq kengligi,  

- Ko‘chada to‘xtash joyi mavjudligi 

- Bo‘ylama qiyaligi 

- Jamoat transporti bekatlarining mavjudligi 

- Xudud turi 

- Chapga va o‘ngga burilish yo‘nalishlari 

- Piyodalar harakatining mavjudligi 

- Boshqariladigan fazalar soni 

- Tartibga solish siklining davomiyligi 

Avtomatlashtirilgan boshqaruv bilan kesishishning o‘tkazuvchanligini oshirish uchun 

boshqarish rejimlarini optimallashtirishda to‘xtash chizig‘i kesimida qatnov qismining 

harakatlanish chizig‘ining o‘tkazuvchanligi quyidagilar bilan aniqlanadi: 

- chorrahada harakatlanayotgan barcha avtomashinalar svetafor oldida kechikishi 

mumkin, bu esa qatnov qismi imkoniyatlaridan to‘liq foydalangan holda katta zichlikdagi 

transport oqimlari mavjud bo‘lganda amalda sodir bo‘ladi. 

- svetoforning signali yoqilgandan so‘ng chorraha oldida avtomashinalar navbati hosil 

bo‘lganligi sababli chorraha bo‘ylab harakatlana boshlagan transport vositalarining tezligi va 

ular orasidagi vaqt oralig‘i qanday bo‘lishidan qat’iy nazar bir xil bo‘ladi.  

Yuqoridagi shartlar mavjud bo‘lganda, to‘xtash chizig‘i qismida qatnov qismining bir 

bo‘lagining o‘tkazish qabul qilingan metodika bo‘yicha hisoblangan algoritmi  

Chorrahasida svetoforni tartibga solish rejimlarining ta’sirini baholash uchun A.Navoiy, 

Qo‘qon va Nodira ko‘chalari kesishmasi chorrahasida yo‘l harakati parametrlari bo‘yicha biz 

svetoforni o‘rnatishning signal rejasini o‘zgartirish orqali transport holatini simulyatsiya 

qilamiz. Shu bilan birga, ikkinchi bosqich o‘zgarishsiz qoladi (30 s), chunki bu vaqt piyodalar 

piyodalar o‘tish joyidan o‘tishlari uchun zarurdir.  

Birinchi bosqichning vaqti 30 s dan 55 s gacha (dastlabki vaqt 30 s) 5 sekundlik 

bosqichlarda o‘zgaradi (4-rasm).   

Simulyatsiya natijalari - turli xil svetoforlarni boshqarish rejimlari uchun ko‘rib 

chiqilayotgan uchastkalarning o‘tkazuvchanligi xar xil bo‘lashini ko‘rishimiz mumkin [11-22]. 

 

 
4-rasm. A.Navoiy, Qo‘qon va Nodira ko‘chalari kesishmasi chorrahasidagi svetaforni 

(asosiy yo‘nalishdagi) tartibga solishning turli rejimlari uchun o‘tkazuvchanlik 

qobilyatiga bog‘liqlik grafigi. 

 

Simulizatsiya natijalariga ko‘ra, o‘rganilayotgan chorrahada amalga oshirilishi mumkin 

bo‘lgan asosiy еchimlarni ko‘rib chiqamiz.  

1. Svetaforning signal rejimini takomillashtirish; 

2. Chorrahada chapga burilishni taqiqlash; 

3. Ko‘cha bo‘ylab yo‘lni kengaytirish;  

4. A.Navoiy ko‘chasi tutashgan joyda aylanma yo‘l tashkil etish; 

5. Umumiy to‘xtash cho‘ntagi hosil qilish; 

Chorrahada svetaforni tartibga solishni signal rajimini o‘zgartirish ishlab chiqilgan 

modelda harakat parametrlari o‘lchanadi.  

Svetafor boshqarish rejimlarini ko‘rib chiqilayotgan chorraha uchun uchastkalarning 

o‘tkazuvchanligi 1–jadvalda keltirilgan. 

Transport oqimlarini birinchi tadqiqotlari statistik xarakterga ega edi xalos. Ular tezlik 

va transport hajmi kabi transport oqimi xususiyatlarining o‘rtacha va standart og‘ishlarini 

o‘lchash usullarini o‘z ichiga oladi. Keyinchalik ehtimollik tadqiqotini hisobga olish bilan 

Nuyuton binomiali quyidagi ko‘rinishga ega bo‘ladi [4-11]. 

Mustaqil sinovlar ketma-ketligini ko‘rib chiqadigan bo‘lsak, ma’lum bir xodisaning 

sodir bo‘lsh ehtimoli p bilan belgilab, binom taqsimotining formulasini quyidagi ko‘rinishda 

ifodalash mumkin. 

Bu еrda p-har qanday sinovda muvofaqqiyatli natijaga erishish ehtimoli; 

q-Har qanday sinovda muvofaqqiyatsizlik ehtimoli 

n-mustaqil sinovlar soni. 

𝑃(𝑥)- x sinovlarda n ta muvofaqqiyatli natijaning yuzaga kelish ehtimoli. 

Tadqiqotlar shuni ko‘rsatadiki, o‘rganilayotgan A.Navoiy, Qo‘qon va Nodira 

ko‘chalari kesishmasi chorrahasidan olingan natijalar bo‘yicha 1-jadvaldagi 1 va 2 yo‘nalish 

chizig‘laridagi avtomobillarning 35% chapga burilib, o‘ngga burilish taqiqlangan yo‘nalish 

bo‘yicha ko‘rib chiqadigan bo‘lsak, yuqoridagi formulaga ko‘ra, ketma-ket harakatlanayotgan 

uchta mashinadan birini chapga burilish ehtimoli quyidagicha hisoblashimiz mumkin [12-22]. 

 Chorrahaga avtomobilning kelishini taqsimlash. 

Yashil signalning davomiyligini siklning turli bosqichlari o‘rtasida taqsimlashning bir 

necha usullari mavjud. Eng oddiy usul, kelish tezligini ko‘rib chiqayotgan soat davomida har 

qanday siklda doimiy bo‘lishi, chiqish tezligi va yashil fazada doimiy bo‘lishi haqidagi 

taxminlarga asoslanadi. 

 Agar kelayotgan avtomashinalar bir xil oqim hosil qiladi deb faraz qiladigan bo‘lsak, u 

holda sikl vaqtini hisoblash va svetaforning ish rejimini aniqlash oqilona asosda 

aniqlanadi.Ushbu bosqich uchun maksimal o‘tkazuvchanlikni avtomobillar navbatini ishga 

tushirish va to‘xtatish vaqtida biroz vaqt yo‘qotishini hisobga olgan holda avtomobillar 

orasidagi masofani taxlil qilish orqali olish mumkin. 

 Puasson taqsimoti chorraha kelayotgan avtomobillar oqimini bashorat qilish uchun 

samarali hisoblanadi.  Pausson formulasi svetafor siklda chorrahaga ma’lum miqdordagi 

transport vositalarining еtib kelish ehtimolini, har bir siklga kelgan o‘rtacha sonidan kelib 

chiqqan holda ifodalanadi. 

 Chorrahaning o‘tkazuvchanligi ketma-ket transport vositalari orasidagi masofani taxlil 

qilish orqali aniqlanadi. Ketma-ket transport vositalari orasidagi o‘rtacha masofa D quyidagi 

tenglama bilan ifodalanadi.  

O‘rtacha kichik masofa
кинтинсивли

вакт
     (4)    yoki   

 

1




x

KG

 Bu еrda K-avtomobillarning butun ketma-ketligining ishga tushish kechikishi va oxirgi 

avtomobilning chorrahadan o‘tish uchun zarur bo‘lgan vaqt. 

 Ohirgi avtomashinaga sariq chiroq yonganda chorrahani kesib o‘tishga ruhsat berilgani 

sababli, D oralig‘i yashil va sariq signallarning umumiy davomiyligiga teng. 

 Yuqoridagilardan kelib chiqib chorraha bir soat ichida ta’minlay oladigan bir qatordagi 

umumiy kritik harakat intinsivligini quyidagicha ifodalash mumkin. 

  x
C

V
3600

DKG

 Quyidagilardan kelib chiqib, sikl davomiyligi tenglamasini yozishimiz mumkin. 

Puasson taыsimoti funksiyasi formulasi agar siklda keladigan mashinalarning щrtacha 

soni m ma’lum bo‘lsa, “Pik” vaqtda har bir siklda kamida x+1 avtomobil еtib kelish ehtimoli 

aniqlash imkonini beradi. 

Ko‘cha bo‘ylab yo‘lni ma’lum qismini kengaytirish va qarama qarshi bo‘lakni 

ajratuvchi sidirg‘a chizig‘ini siljitish orqali erishilgan samaradorlikni ko‘rishimiz mumkin 

bo‘ladi 5-rasm. 

Avtomobillarning chorrahaga kelishini ko‘rib chiqilayotganda chorrahaga qancha 

mashina kelayotganini aniqlash qiyin bo‘ladi. Bunday holatlarda Puasson taqsimotini qo‘llash 

maqsadga muvofiq. Puasson formulasida Eyler doimiysi е dan foydalanib quyidagicha izohlash 

mumkin bo‘ladi. 

ye=
1

0!
+

1

1!
+

1

2!
+

1

3!
+⋯ = 2,7183 

bu raqam natural logorifmlarning asosidir.  

Bundan kelib chiqadiki, Puasson taqsimotining dispersiyasini quyidagicha yozish 

mumkin. 

𝑃(𝑥) =
𝑒−𝑚 ∙ 𝑚𝑥

𝑥!
 

bu еrda x=0, 1, 2,… qiymatlarga ega bo‘ladi. 

Puasson taqsimoti quyidagilarni bajarish imkonini beradi: taxlil, ma’lum bir nuqtadagi 

transport hajmi, bo‘sh to‘xtash joyi ehtimolini aniqlash, bazi yo‘l-transport xodisalarining 

fazoviy taqsimotini o‘rganish va chapga burilishdagi transport vositalari uchun kesishmalarni 

loyihalash. 

Yuqoridagi qonuniyatlardan kelib chiqib, A.Navoiy, Qo‘qon va Nodira ko‘chalari 

kesishmasi chorrahasida chapga burilishini ko‘rib chiqishimiz mumkin bo‘ladi. 

 

5-rasm. A.Navoiy, Qo‘qon va Nodira ko‘chalari kesishmasi chorrahani 

takomillashtirilgan ko‘rinishi 

Xulosa qilib shuni aytadigan bo‘lsak, takomillashtirish natijalariga ko‘ra, tajribada 

ko‘rilayotgan chorrahada chapga burilishga 2 ta bo‘lakni tashkil etish hisobiga 1–jadvaldagi 7 

va 9 yo‘nalish chizig‘idagi avtotransport vositalarini chorrahani 1 sikl davomida yakunlashi 

ya’ni chorrahada qolib ketgan transport vositalari mavjud bo‘lmasligini ko‘rsatadi. Shu bilan 

birga, chorrahadan svetaforning ruhsat berish ishorasida o‘tishi lozim bo‘lgan har bir bo‘lak 

bo‘yicha hisoblashlarni aniqlash imkoni bo‘ladi. Bu orqali transport oqimini nazorat qilish, 

svetaforning sikllarini o‘zgartirish va qo‘shimcha bo‘laklarni qo‘shish orqali chorrahadagi 

tirbandliklarni oldini olish mumkin. Shuningdek, bir tomondan harakatlanayotgan 

boshqariladigan chorrahalar orqali o‘tish jarayonidagi jami transport vositalarini hisobini topish 

uchun quyida keltirilgan model blok-sxemasi orqali aniqlanadi.  

Chorrahadagi svetafor yashil chiroq yonish davomiyligini 55 – sekundga oshirilganda 7 

va 9 uchastkalarni o‘tkazuvchanligi  25-30 % ga oshadi, 6 va 8 uchastkalarniki ham shunga 

mutonosib o‘tkazuvchanligi oshadi.  

Chorrahadagi o‘rganilgan transport oqimiga asosan chapga burilishni taqiqlash 

maqsadga muvofiq emasligini ko‘rsatadi.[20-29] 

5-rasm. Boshqariladigan chorrahadagi transport oqimini hisoblash modeli  

bolk-sxemasi 

